
Sakumatu’asay raecus a mainap tu tamedaw, u nu mariangay,
maedesay a waway kira “ inap” hananay. Tuya cacay a remiad tayra a
mikilim tu wama nu kakarayan kira maedesay, suwal sa kapah i matini ku
hekal nu pau’ripan, awaay tu ku kadademaken nu maku,wamaaw mamaan
saw pakasidemaken kaku 1 hekal nu pa’uripan satu. Sipasiket hantu
kira ”inap “ sananay a surit.

Malitemuh nira kiya matukaay a tamedaw pabeli han tu “inap”, araw
mararid tu wamin ku niyaru’ a mainap, caay tu wamin kadademak ku heni,
caay tu kalipahak amin ku nika’urip.

Litemuh satu cacay a babahi, makanguyus cira, awaay ku ma’ulahay a
sicabay. pabeliaw nu maku kisu tu “inap” a lipahak tu kisu. mahaen araw ala
hantu nira babahi kira “ inap”, tuna mahaen malingatu tu maainainap tu ku
babahi nu niyaru’, caay tu kakapah ku nikasasuwasuwal a macacihi.

Mamelaw nira pa’uripay caay tu kasasu’ulah kapapadang ku tamedaw,

angang hantu nira ku hitay atu karung a pataluma’, a panukas tira “mainap” .

mahaen satu, lasawad satu kira “inap”, ira ku lipahakay tu “inap”, araw

simed han i tireng , malaadada a pararid tu cimacimaan. Ira inap kaw u

Mainap

sapaca’it nu pa’uripay, caay kaw tatebingan nu tamedaw. U sapiburibur nu
maedesay tu tamedaw a maamaan, anu mararit tu kita , a malamatukaay,
hemek sa acacay i tawan, halidebi caay kangalay a kapah ku cimacima nu
tau’, mahaenay ku wayway nu maedesay, mimaan a raecus a mainap?

Mainap tu ku kawas i tisuwan. U pasuwalay i titaan kiyari kina
“mainap”’hanay a surit, ita u tamedaw awaay ku salipahak sananay a
nika’urip , ira aca ku tarahad atu raecusay a nipatatudung , sisa siremuden tu
ku nisimsim nu balucu’, salipahak han akaa kacudah, kasuraecus sakiyari

kina patatudungay tina sasuwalen.

Cengceng-- luma nu buting

Ucengceng hananay 1, u luma’ nu buting, u bana’ nu tu’as atu

micidekay a sapibuting nu Pangcah atu saka’urip a ka’ulahan a midemak. Ia:

yaw u “urip nu tu’as, ira i masapucukay a enar, i tukutukusan, atu
liyaliyalan, ira aca ku i teparay nu banaw atu i tasutasunan, siruma saan i
cuwacuwa ku aru’ nu ’urip, ira ku tadamaanay nu rayray atu nisingaan nu
tu’as tu kapahay a sapabana’. Itilaay 1 etip ku aru’ nu bataan a niyaru’, u
“ Lasu’ay ” han nira i tilaay a tamdaw, caay ka tarakaw sa ku rengus,
sadengaysa ku tarakaw nu sa’uwac, itila 1 ayaw, awaay ku nikawmahan a
tasutasunan, sisa u kapahay a karedabuan nu maama:an a butingan, sulinay i
tila ira ku lilas, ili’, tuda, sipuhungay, kabus, kalang atu rarukuh a mabuwah
| tila. Maanen caykanca ka kakalat ku buting i "urip nu heni, sulinay u
tataakay a buting mimaan caay pilisapen tu adidikay a buting hakira, sisa
pakaruwayruway tu ku tamdaw tu sapaka’urip atu sapibuwah tu adidikay a
buting, sapaluma’ 1 tu henian.

Rumasatu! misimsim tu ku hen a maanen a paluma’ tu rumaruma a
butingan, tu sapaluma’ tu rumaruma a mananuwangay. Sisa mikalitu ku hen

tu banaw sapa’urip tira butingan. Pararutinen tu ku banaw atu tarawadaw, tu

sakakapah a midanguy nira buting, saka caay ka kaen nu rumaruma a
mariangay a buting, atu ruma a miredabu’ay a micidekay a kalang atu uring.
Mahaen ku suwal ni Lalan, tuluen ku nipatatingtingruh tu cengceng, tu
sapaluma’. Mahaen kiyari ku nisanga nu heni: u saka cacay i, u tataakay a
putut nu awul ku sapadama 1 lalinik, u luma’ nu tataakay a buting kint, i
lanu nira hinasera u kaludi atu tuda ku maru’ay. Liyaw satu i sakatusa a
cengceng u malicangay a lalidec ku sapaluma’ tu kabus kalang atu urang.
Tuya sakatulu satu a nipacengceng u adidikay a caang nu awul ku sapaluma’
tu sikinesay a nangyuhuna atu 1 sa’uwacay a butibuting amin, tiya caay ka
lisapen atu caay ka kaen nu tataakay a buting ku adidikay a buting. Ta kapah
amin ku ’urip i tila a kalamkam a mabuwah. Kayhan caay tu
katalacuwacuwa ku niyaru’ a mibuting, pasun mabana’ ku Pangcah tu sakay
kapah nu liklik nu babutingan, sisa tangasa i matini ku cengceng hananay a
sapibuting nu Pangcah caay kalasawad, mahaen ku benek ku bana’ a

ma’urip, ku matu’asay nu mita.

